
KEV MUAJ VAJ HUAM SIB LUAG YOG TXOJ CAI

Nws yog ib qho txhaum cai rau qhov chaw tau peev nyiaj (recipient) tuaj ntawm Tsoom Fwv Teb Chaws (Federal) no los mus cais neeg tsis raws cai li cov lus no: cais ib tus neeg twg uas nyob hauv teb chaws Meskas yam tsis raws cai vim los ntawm nws haiv neeg, tsos nqaij daim tawv, kev ntseeg, poj niam/txiv neej (nrog rau lub cev xeeb tub, tau me nyuam tshiab, thiab lwm cov teeb meem ntsig txog kev mob nkeeg, kev xyav lus tsis zoo txog poj niam los yog txiv neej, kev hloov mus ua poj niam los yog txiv neej, thiab nws hais tias nws yog poj niam los yog txiv neej), keeb kwm lub teb chaws uas yug los (nrog rau qhov paub lus Askiv tsis zoo), hnub nyoog, muaj mob xiam oob qhab, los yog kev koom los yog kev ntseeg txog kev tswj hwm teb chaws, los yog, cais ib tus neeg twg uas tau txais cov kev pab cuam uas tau nyiaj raws li tsab cai Title I of the Workforce Innovation and Opportunity Act, tus neeg ua ntawv thov cov kev pab no, los yog tus neeg koom rau hauv cov kev pab no, vim los ntawm tus neeg ntawd qhov ua pej xeem neeg (citizenship) los yog kev koom rau hauv ib qho kev pab cuam los yog ib txoj dej num twg uas tau nyiaj raws li tsab cai WIOA Title I.

Qhov chaw uas tau peev nyiaj (recipient) tuaj ntawm tsoom fwv no yuav tsum tsis txhob cais neeg yam tsis raws cai nyob hauv cov hauj lwm no tsis hais txoj twg:  txiav txim siab seb yuav cia leej twg tau txais, los yog mus muab tau, ib qho kev pab cuam los yog ib txoj dej num twg uas tau nyiaj raws li tsab cai WIOA Title I; muab lub sij hawm, los yog muab kev pab rau ib tus neeg twg, rau hauv qhov kev pab cuam los yog txoj dej num ntawd; los yog muab cov kev txiav txim siab txog ib txoj hauj lwm ntawm, los yog muaj kev sib txuas nrog, qhov kev pab cuam los yog txoj dej num ntawd. 
Cov chaw uas tau peev nyiaj (recipient) tuaj ntawm tsoom fwv yuav tsum siv cov kauj ruam zoo tsim nyog los mus ua kom paub tseeb tias cov kev sib txuas lus nrog cov neeg uas muaj mob xiam oob qhab yeej mus tau zoo ib yam nkaus li cov kev sib txuas lus nrog lwm cov. Qhov no txhais hais tias, yog thaum thov txog thiab tsis muaj tus nqi rau tus neeg ntawd them, cov chaw uas tau peev nyiaj (recipient) tuaj ntawm tsoom fwv yuav tsum muab tej khoom siv uas pab tau rau txoj kev sib txuas lus thiab cov kev pab rau cov neeg uas muaj mob xiam oob qhab uas muaj cai tau txais kev pab.

YUAV UA LI CAS YOG KOJ NTSEEG TIAS KOJ RAUG CAIS YAM TSIS RAWS CAI

Yog hais tias koj ua daim ntawv tsis txaus siab mus rau qhov chaw uas tau peev nyiaj (recipient) tuaj ntawm tsoom  fwv tuaj, koj yuav tsum tos kom txog rau thaum qhov chaw no ua ib tsab ntawv Notice of Final Action, los yog kom txog rau thaum 90 hnub tau dhau los mus lawm (seb qhov twg yog qhov xub los txog), ua ntej koj ua ntawv tsis txaus siab mus rau qhov chaw Civil Rights Center (saib qhov chaw nyob saum toj saud).  Yog hais tias qhov chaw uas tau peev nyiaj (recipient) tuaj ntawm tsoom fwv tsis muab ib tsab ntawv ceeb toom Notice of Final Action li 90 hnub rau ntawm hnub uas koj ua koj daim ntawv tsis txaus siab, koj yuav ua tau koj daim ntawv tsis txaus siab mus rau CRC ua ntej txais tau tsab ntawv ceeb toom Notice ntawd. Tab sis li cas los, koj yuav tsum ua koj daim ntawv tsis txaus siab CRC tsis pub dhau 30 hnub ntawm 90 hnub tsis pub dhau ntawd (yog muab ua lwm lo lus hais ces, tsis pub dhau 120 hnub tom qab hnub uas koj tau ua koj daim ntawv tsis txaus siab mus rau qhov chaw tau peev nyiaj tuaj ntawm tsoom fwv).  Yog qhov chaw uas tau peev nyiaj (recipient) tuaj ntawm tsoom fwv muab ib tsab ntawv ceeb toom Notice of Final Action hais txog qhov koj tsis txaus siab, tab sis koj tsis txaus siab rau qhov kev txiav txim siab los yog qhov lawv daws koj qhov teeb meem, koj yuav ua tau ib daim ntawv tsis txaus siab mus rau CRC. Koj yuav tsum ua daim ntawv tsis txaus siab CRC tsis pub dhau 30 hnub suav txiv hnub koj tau txais tsab ntawv ceeb toom Notice of Final Action.  

[image: State of Wisconsin Department of Workforce Development logo.  The logo contains three rings each with a  symbol enbedded within.  The first right is the State of Wisconsin map, the second is the figure of a person and the third has an arrow pointing or moving toward the right side. followed by the letters DWD.  ][image: \\Dwdufs2\duranda$\My Pictures\AJCNetwork (2).jpg]DWD yog ib tus tswv hauj lwm thiab muab kev pab muaj vaj huam sib luag rau sawv daws. Yog koj muaj ib tus mob xiam oob qhab tsis taus thiab xav tau kev pab rau daim ntawv no, thov hu rau 7-1-1 rau Wisconsin Relay Service. Thov hu rau Fab Saib Xyuas Kev Ua Hauj Lwm thiab Kev Kawm ntawm (888) 258-9966 thiab nias 6 mus thov kom muab daim ntawv no kho ua lwm hom kom koj nyeem tau, nrog rau qhov kom muab txhais ua lwm hom lus.

